
«ՖԻՆԱՆՍԱԿԱՆ ՀԱՄԱՀԱՐԹԵՑՄԱՆ ՄԱՍԻՆ»
ՀՀ ՕՐԵՆՔԻ ՆԱԽԱԳԾԻ

	

	1.
	Ընթացիկ իրավիճակը և իրավական ակտի ընդունման անհրաժեշտությունը


	
	      Ֆինանսական համահարթեցման համակարգը գործում է 1998 թվականից, պետական բյուջեյից համայնքային բյուջեներին համահարթեցման սկզբունքով տրամադրվող դոտացիաների հարաբերականորեն փոքր մասը բաշխվում է ըստ մեկ շնչին ընկնող եկամտային ունակությունների, իսկ մեծ մասը՝ ըստ բնակչության։ Տեղական ինքնակառավարման մարմինները նոր էին կազմավորվել, նրանց բյուջեների եկամտային մասերը փոքր էին, և հաճախ դժվար հաշվառելի։ Հետևաբար ֆինանսական կարողությունների համահարթեցման առավել բազմագործոն մեխանիզմներ կիրառելը նպատակահարմար ու նաև հնարավոր չէր։ Ներկայումս իրավիճակը փոխվել է, ինչով և պայմանավորված է ֆինանսական համահարթեցման նոր օրենքի ընդունման անհրաժեշտությունը:
Ֆինանսական համահարթեցումը պետության բյուջետային քաղաքականության կարևորագույն գործառույթներից մեկն է` «Ֆինանսական համահարթեցման մասին» ՀՀ օրենքով  սահմանված կարգով ֆինանսական թույլ կարողություններ ունեցող համայնքներին կառավարության կողմից տրամադրվում են ֆինանսական միջոցներ, որոնք համայնքը ծախսում է օրենքով իրեն վերապահված լիազորությունների իրականացման նպատակով:
Դոտացիաների բաշխումն, ըստ համայնքների, իրականացվում է օրենքով սահմանված հետևյալ կարգով՝ նախօրոք համայնքները տարանջատելով 2 խմբի՝ 
ա /   300 և պակաս բնակչություն ունեցողներ,
բ  /  300-ից ավելի բնակչություն ունեցողներ:

    Գործող համակարգի առավելությունները`

    Սույն բանաձևով դոտացիայի բաշխումը պարզ մեխանիզմ է, որն ապահովում է դոտացիայի բաշխման որոշակիությունը և թափանցիկությունը: Մինչև 300 բնակիչ ունեցող համայնքները ստանում են պետական բյուջեյով ամեն տարի սահմանվող հաստատուն գումար (3.5 մլն դրամ), դրանից պակաս դոտացիաները լրացվում են մինչև այդ գումարը։ 

      Գործող համակարգի թերությունները` 
1. Շատ ընդհանրացված ձևով հաշվի առնելով համայնքների ֆինանսական կարողությունը՝ հաշվի չեն առնվում նրանց ֆինանսական կարիքները և դրանց տարբերությունները:
1. Բանաձևի մեջ ներառված չեն համայնքների իրական պահաջներն արտացոլող բաղադրամասերը և ծախսային յուրահատկությունները:
1. Անկախ կարիքավորության աստիճանից՝ դոտացիա են ստանում բոլոր համայնքները (օրինակ Երևան քաղաքը ստանում է 13 մլրդ դրամ կամ ընդհանուր դոտացիայի մոտավորապես 28,4%-ը ):
 


	
	

	2.
	Տվյալ բնագավառում իրականացվող քաղաքականությունը

	
	   Տվյալ բնագավառում իրականացվող քաղաքականությունն ուղղված է համայնքների ֆինանսական համահարթեցմանը և համաչափ սոցիալ-տնտեսական զարգացմանը:

	
	

	
	

	3.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և զարգացման նախարարություն, Հայաստանի ֆինանսիստների միավորում:


	4.
	Ակնկալվող արդյունք

	
	
     Ելնելով Հայաստանի տեղական ինքնակառավարման առանձնահատկություններից և հաշվի առնելով ֆինանսական համահարթեցման նախորդ տարիների փորձը՝ առաջարկվող ֆինանսական համահարթեցման նոր համակարգը կառուցվելու է մի քանի հիմնարար սկզբունքների հիման վրա՝
0. համահարթեցման սկզբունքով համայնքներին հատկացվող դոտացիաների հաշվարկման համար հիմք ընդունել համայնքի հաշվարկային եկամտային ունակությունների և համայնքների պարտադիր լիազորությունների իրականացման համար անհրաժեշտ ծախսային կարիքները,
· եկամտային ունակության հաշվարկման համար հիմք է հանդիսանում համայնքի բնակչության մեկ շնչին ընկնող հողի հարկի և գույքահարկի (նաև ավտոմեքենաների հարկ) հաշվարկային ցուցանիշը, համայնքի բնակչության մեկ շնչին ընկնող մասհանվող եկամուտների (եկամտահարկ, շահութահարկ՝ եթե մասհանում կնախատեսվի այդ տարվա բյուջեյով)  և պետական տուրքի փաստացի մակարդակը:
· ծախսային կարիքի հաշվարկման համար հիմք են ընդունում                                  այն գործոնները (ծախսային չափորոշիչներ), որոնք էականորեն ազդում են համայնքի կողմից իրականացվող ծառայությունների (պարտադիր լիազորություններ) իրականացման համար անհրաժեշտ ծախսերի վրա, իսկ դրանց վերաբերյալ տեղեկատվությունը չափելի է, մատչելի և հավաստի:
Ծախսային կարիքների կարգավորիչ գործակիցը հաշվարկվում է՝ հիմք ընդունելով ծախսային գործակիցների ցուցանիշները և ընդհանուրի մեջ տվյալ գործակցի տեսակարար կշիռը:

       Օրենքի նախագծում օգտագործվող տեղեկատվությունը պայմանականորեն կարելի է բաժանել երկու մասի`

· ընթացիկ տեղեկատվություն` յուրաքանչյուր տարվա հաշվարկների համար օգտագործվող,
· թարմացվող տեղեկատվություն` որոշ ժամանակահատվածի համար հաստատուն:

         Ընթացիկ տեղեկատվությունը կոնկրետ համայնքի հետ կապված տեղեկություններ են որոնք անհրահրաժեշտ են այդ համայնքին հասանելիք դոտացիայի չափի հաշվարկման համար և որոշակի ազդեցություն ունեն մնացած համայնքների դոտացիաների չափերի վրա: Այդ տեղեկատվության մի մասը ներկայումս գործող օրենքի պայմաններում նույնպես օգտագործվում է: 

· Համայնքի բնակչության թիվ` 
համայնքի բնակչության թիվը տվյալ համայնքի տարածքում հաշվառված բնակչության թիվն է` հաշվարկվող տարվան նախորդող տարվա տարեսկզբի դրությամբ:
· Հողի հարկի և գույքահարկի հաշվարկային գումարի ցուցանիշ` 
համայնքի հողի հարկի և գույքահարկի հաշվարկային գումարի ցուցանիշները յուրաքանչյուր համայնքի գծով ՀՀ օրենսդրությամբ սահմանված կարգով հաշվարկված՝ այդ համայնքի բյուջե հաշվարկվող տարվան նախորդող երկրորդ տարում վճարման ենթակա հողի հարկի և գույքահարկի տարեկան գումարներն են: 

Նոր պահանջվող տեղեկատվություն.

1. Պետական տուրքերի հաշվարկային գումարի ցուցանիշ`
 հաշվարկվող տարվան նախորդող երկրորդ տարվա փաստացի ցուցանիշ:
2. Համայնքի կենտրոնի հեռավորությունը մարզկենտրոնից, նախկին շրջկենտրոնից և մայրաքաղաքից:
3. Համայնքի բարձրությունը ծովի մակերևույթից` 
համայնքի կենտրոնի բարձրությունն է ծովի մակերևույթից:
4. Համայնքի 0-16 տարեկան և կենսաթոշակային տարիքի բնակչության թիվ`
համայնքի 0-16 տարեկան և կենսաթոշակային տարիքի բնակչության թիվն է տվյալ համայնքի տարածքում, հաշվարկվող տարվան նախորդող տարվա տարեսկզբի դրությամբ` հաշվառված բնակչության թվի մեջ:
5. Համայնքի կազմում ընդգրկված բնակավայրերի թիվ`
0. քանի որ ՀՀ –ում կան փոքրաթիվ բնակչությամբ շատ համայնքներ, որոնք նույնիսկ մեկ շնչին ընկնող բյուջետային ապահովության բարձր մակարդակի պայմաններում չունեն բավարար ֆինանսական միջոցներ՝ պարտադիր լիազորությունների կատարման համար, անհրաժեշտ է այդ համայնքներին համահարթեցման դոտացիաների կազմում նախատեսել ֆինանսական ուղղակի համալրման գումարներ. 
0. համահարթեցման սկզբունքով համայնքներին հատկացվող միջոցները համարվում են համայնքի բյուջեի եկամուտ, տնօրինվում են համայնքի կողմից ինքնուրույն և չեն կարող ենթադրել որևէ կոնկրետ ծախսի իրականացում.
0. յուրաքանչյուր տարվա համահարթեցման սկզբունքով համայնքներին տրամադրվող դոտացիաների հաշվարկն իրականացնելու համար հիմք են ընդունվում հաշվարկվող տարուն նախորդող երկրորդ տարվա համապատասխան ցուցանիշները.
0. համայնքներին հասանելիք համահարթեցման միջոցները համայնքների բյուջեներին պետք է հատկացվեն ամիսը մեկ անգամ` հավասար չափաբաժիններով:


     
 
Հաշվի առնելով.
· Տեղական ինքնակառավարման եվրոպական խարտիայի սկզբունքը՝ այն է, որ համայնքներին համահարթեցման սկզբունքով հատկացվող դոտացիաները չպետք է ավելի պակաս լինեն քան նախորդ տարում հատկացված միջոցները, ինչպես նաև այն,  որ համայնքերի համար պետք է կանխատեսելի և հասկանալի լինի համահարթեցման սկզբունքով հատկացվող ֆինանսական միջոցերի չափաքանակները և տրամադրման կարգը,
· Որ տնտեսական աճի կանխատեսվող տեմպերին համապատասխան ավելի նվազ կլինեն պետական բյուջեից հատկացվող համահարթեցման դոտացիաների աճի ծավալները (նախկին տարիներին շուրջ 4.0 մլրդ դրամ աճի փոխարեն առաջիկա տարիների աճի կանխատեսումը շուրջ 1.0 մլրդ դրամ է), ինչը իրատեսական չի դարձնում այդ աճի հաշվին վերը նշված համայնքներում նոր օրենքով նախատեսված կարգով, ինչպես նաև բնակչության ռեգիստրի տվյալներով հաշվարկելով պայմանավորված որոշակի խումբ համայնքներում դոտացիաների նվազումը չեզոքացնելը.
· Միասնական հարկի ներդրումը, ինչը նույնպես, ընդհանուր առմամբ ազդելու է ելակետային տվյալների վրա, բարձրացնելու է եկամտային ունակությունը, հետևաբար փոփոխելու է նաև դոտացիաների ծավալը,

      նախագծում առաջարկվում են հետևյալ անցումային դրույթները՝
1. Նոր օրենքի նախագծի ամբողջ ծավալով (բնակչությունը` ռեգիստրի տվյալներ, համահարթեցման նոր օրենք) ուժի մեջ մտնելու ժամկետ սահմանել 2019 թվականի հունվարի 1-ը,  2019 թվականի բյուջետային տարվա համար ֆինանսական համահարթեցման դոտացիաների հաշվարկների կատարման մասով, իսկ ֆինանսական համահարթեցման դոտացիաների հատկացման մասով 2020 թվականի հունվարի 1-ից: 

2. Սահմանել, որ 2017, 2018 և 2019 թվականների յուրաքանչյուր համայնքի  դոտացիաների հաշվարկի համար, որպես բազային անփոփոխելի գումաը համարվելու է 2016թ. հատկացված դոտացիան և 2017, 2018 և 2019 թվականների  դոտացիայի ընդհանուր գումարի՝ 2016 թվականի դոտացիայի ընդհանուր գումարի նկատմամբ հավելաճի բաշխման արդյունքում համապատասխան համայնքին հատկացված դոտացիայի հանրագումարը:          Ընդ որում 2017, 2018 և 2019 թվականների համար  դոտացիաների հաշվարկը կիրականացվի, նախագծի «Բ» գործոնով:
Խոշորացված համայնքների 2016թ. դոտացիան հավասարեցվում է այդ համայնքի կազմի մեջ մտնող համայնքների 2016թ. դոտացիաների հանրագումարին, եթե հաշվարկված դոտացիայի գումարը ավելի պակաս է քան նախկին համայնքների դոտացիաների հանրագումարը։

